
1. Ukol sa Edukasyon sa Paaralan ng Japan

(1) Ang Sistema ng Edukasyon sa Paaralan

(1) Ang Sistema ng Edukasyon sa Paaralan

Ang Organisasyon ng Sistema ng Pang-edukasyon sa Japan
(Tingnan sa pahina 6.)

Ukol sa Edukasyon Bago Pumasok sa Paaralan
Isinasagawa ito sa mga kindergarten na umaayon sa mga batang may edad
na tatlo hanggang sa pumasok sa elementary school.

Ukol sa Mga Kinakailangang Edukasyon (Compulsory Education)

Siyam na taon ang kinakailangang edukasyon ng mga bata mula sa anim
hanggang labinlimang taong gulang, na isinasagawa sa mga elementary
school, junior high school, secondary school (unang tatlong taon na kurso) o
sa mga school for special needs education (dibisyon ng elementary school at
dibisyon ng junior high school).

Ukol sa Primarya at Sekundaryang Edukasyon

Maaaring pumasok ang mga bata sa elementary school at kumuha ng
edukasyon sa loob ng anim na taon mula sa unang Abril matapos ang
ika-anim na kaarawan. Matapos ang elementary school, maaaring pumasok
sa junior high school at kumuha ng edukasyon sa loob ng tatlong taon.

Ang senior high school ay para sa mga taong nakatapos ng kinakailangang
edukasyon sa elementary school at junior high school, na nagbibigay ng
pangkaraniwang edukasyon at specialized education na karaniwang kinukuha
ang edukasyon sa loob ng tatlong taon.

Mayroon din mga secondary school para sa mga taong nakatapos ng
elementary school na nagbibigay ng kinakailangang edukasyon (unang tatlong
taon na kurso) at specialized education (huling tatlong taon na kurso) sa loob
ng tuluyang anim na taon.

Para sa mga batang may kapansanan, mayroon din mga school for special
needs education (dibisyon ng elementary school, junior high school at senior
high school). At sa elementary school at junior high school, maaari ring
kumuha ng edukasyon sa special class o sa resource room kung saan
nag-aaral nang isa-isa o kasama ng isang maliit na grupo ng estudyante sa
ibang kwarto ayon sa kalagayan ng kapansanan habang nag-aaral sa
karaniwang klase sa karamihang oras. Sa alinmang paaralan o klase, isa’t
isang binibigay sa bawat estudyante ang angkop at mabisang edukasyon ayon

sa kalagayan ng kapansanan.

Organisasyon ng Sistema ng Pang-edukasyon sa Japan

Ukol sa Mas Mataas na Edukasyon
Ang mas mataas na edukasyon ay karaniwang isinasagawa sa mga college
at junior college. Nagbibigay ang mga institusyong ito ng mas mataas na
edukasyon at specialized education, na karaniwang natatapos ang pag-aaral
sa loob ng apat na taon sa college at dalawang taon sa junior college. May
mga graduate school (dalawa o limang taon na kurso) na nagbibigay ng mas
higit na mataas na edukasyon.
Maliban dito, may institusyon na vocational school (karaniwan ay dalawang
taon na kurso) na pinauunlad ang mga kinakailangang kakayahan para sa iba’t
ibang hanap-buhay.

(2) Nilalaman ng Edukasyon

Kurikulum

Itinatakda ng bawat paaralan kung ano ang dapat matutunan sa paaralan
ayon sa balangkas ng patnubay sa pag-aaral na gawa ng Ministri ng
Edukasyon, Kultura, Isports, Agham at Teknolohiya.

Ang pagtuturo sa klase ay pangkaraniwang isinasagawa sa wikang Hapon.

Ukol sa Mga Subject na Pinag-aaralan

®Elementary School at Junior High School

Pinag-aaralan sa elementary school ang bawat subject tulad ng wikang
Hapon, araling panlipunan, aritmetika, agham, kabuhayan, musika, sining,
araling pantahanan at edukasyong pangkatawan, at ang mabuting asal, ang
aktibidad ng wikang banyaga, pangkalahatang oras ng pag-aaral at espesyal
na aktibidad.

Pinag-aaralan sa junior high school ang bawat subject tulad ng wikang
Hapon, araling panlipunan, matematika, agham, musika, sining, edukasyong
pangkalusugan at pangkatawan, edukasyong pang-industriya at araling
pantahanan at wikang banyaga, at ang mabuting asal, pangkalahatang oras
ng pag-aaral at espesyal na aktibidad. Ayon sa patakaran, pinag-aaralan ang
wikang Ingles bilang wikang banyaga.

@Senior High School

Pinag-aaralan sa senior high school ang bawat subject tulad ng wikang
Hapon, heograpya at kasaysayan, sibika, matematika, agham, edukasyong
pangkalusugan at pangkatawan, sining, wikang banyaga, araling pantahanan
at impormasyon, at pangkalahatang oras ng pag-aaral at espesyal na
aktibidad. Sa senior high school na may professional course, pinag-aaralan din

ang mga subject ayon sa mga katangian ng bawat paaralan.

®School for Special Needs Education

Sa mga school for special needs education, ang edukasyon na inaalinsunod
sa edukasyon ng kindergarten, elementary school, junior high school at senior
high school ang ibinibigay at mayroon din espesyal na larangan ng pagtuturo
na tinatawag na “Aktibidad upang makapagsarili sa buhay” upang mapagaan
at madaig ang kahirapan sa pag-aaral at pamumuhay dahilan sa kapansanan.
Maaaring itatag ang kurikulum na naibabagay sa kalagayan ng kapansanan ng
estudyante atbp.

Ukol sa Mga Aklat-aralin

Ibinibigay nang libre ang mga aklat-aralin galing sa bansa sa bawat
estudyanteng nasa elementary school, junior high school, secondary school
(unang tatlong taon na kurso) o nasa dibisyon ng elementary school at
dibisyon ng junior high school ng school for special needs education sa tuwing
simula ng taon ng pag-aaral.

Hindi nagbibigay ang bansa nang libre ng mga aklat-aralin sa senior high
school at secondary school (huling tatlong taon na kurso). Ang mga
estudyanteng nasa dibisyon ng senior high school ng school for special needs
education ay nakakatanggap ng tulong mula sa Board of Education ng
prefecture para sa lahat ng gastos na magagamit sa pagpbili.

*Ang gastos na gagamitin sa pagbili ng suplementaryong materyal at iba
pang mga materyal sa pag-aaral na gagamitin sa paaralan ay kailangang
bayaran.

Ukol sa Pagpapatuloy sa Baytang at Pag-aaral
Sa Japan, walang sistema na maaaring laktawan ang panahon na nag-aaral
sa elementary school, junior high school, senior high school at school for
special needs education at itutuloy sa mataas na baytang ang pag-aaral nang
sunod-sunod mula sa baytang ng pagpasok (pagtanggap sa pagpasok).
Pangkaraniwan kailangang kumuha ng entrance exam sa pagpapatuloy ng
pag-aaral sa senior high school matapos ang mga kinakailangang edukasyon.

Ukol sa Tulong sa Pagpasok sa Paaralan

Libre ang matrikula sa mga pampublikong paaralan sa elementary school,
junior high school, school for special needs education (dibisyon ng elementary
school at dibisyon ng junior high school) at secondary school (unang tatlong
taon na kurso).

Kung napag-aalaman ng City Board of Education (Ward Board of Education,
ayon sa lugar) o Town and Village Board of Education (Tatawagin na Board of
Education ng city, ward, town, o village mula dito) na nahihirapan sa pagpasok
sa pampublikong elementary school at junior high school ayon sa pinansyal na
dahilan, maaaring makatanggap ng tulong tulad ng pambili sa mga gamit sa
paaralan at bayad sa school lunch at iba pang kinakailangang tulong.

Para sa mga detalye, magtanong lamang sa Board of Education ng city,

ward, town, o village sa inyong lugar.

Ukol sa Pinansyal na Tulong sa Senior High School

Maaaring makatanggap ng Tulong-Pantustos Para sa Pag-aaral sa Senior
High School at iba pang mga paaralan na katumbas ng senior high school
para sa matrikula kahit na ang pinapasukang paaralan ay pambansa,
pampubliko o pampribado man. (Subalit kailangang makasapat ang inyong
kalagayan sa mga pangangailangan upang makatanggap ng tulong.) Para sa
mga estudyanteng nasa pampribadong senior high school atbp, idadagdag
ang tulong-pantustos ayon sa taunang kinikita ng sambahayan. Hindi na
kailangang ibalik ang tulong-pantustos na ito. Ipinapamigay ang application
form galing sa paaralan.

Sa bawat prefecture isinasagawa din ang mga scholarship project tulad ng
hindi kailangang ibalik na Perang Benepisyo Para sa Tulong Pampasigla ng
Pag-aaral sa Senior High School at iba pang mga paaralan na katumbas ng
senior high school upang tumulong sa mga gastos na may kinalaman sa
pag-aaral maliban sa matrikula (bayad sa aklat-aralin, panustos sa pag-aaral,
kagamitan sa pag-aaral atbp.) para sa mga sambahayan na mababa ang
taunang kinikita. Magtanong lamang sa dibisyon ng senior high school sa
tanggapan ng prefecture sa inyong lugar.

@ Organisasyon ng Paaralan

Ang mga pampublikong elementary school at junior high school ay itinatatag
ng Board of Education ng city, ward, town o village. Ang mga pampublikong
senior high school at school for special needs education ay itinatatag ng Board
of Education ng prefecture subalit ang ilang mga pampublikong senior high
school at school for special needs education ay itinatatag ng Board of
Education ng city, ward, town o village.

Ang organisasyon ng karamihan sa mga paaralan ay tulad ng nakasulat sa

ibaba.

(Municipal, Ward, Town, Village School)

Board of Education ng City, Ward, Town, o Village

¢

&

(Prefectural School)

Board of Education ng Prefecture

AN

Organisasyon ng
Paaralan

b 4

Mga Tagapangasiwa

*Principal
=Vice-
Principal

\V-ERETLE]]

=Guro

Homeroom Teacher, Subject Teacher,

Guro ng wikang Hapon atbp.
=School Nurse
= Nutrition Educator *
= Eskribyente
=SchoolJanitor

School Doctor at iba pa

=School Doctor
=School Dentist
J =School Pharmacist
=School Counselor *
atbp.

*Maaaring hindi nakalagay ayon sa paaralan.

Magulang/Tagapag—alaga

2. Paraan sa Pagpasok sa Paaralan
(Elementary School at Junior High School)

0 Mga Paraan sa Pagpasok (Pagtanggap sa Pagpasok)

Dibisyon ng resident registration sa tanggapan ng munisipyo
oo .) (city, ward, town o village)

Ipatala ang inyong pagpasok (Tennyu todoke) sa lugar na iyan. > l

Goard of Education ng city, ward, town o village

Magulang/
tagapag-alaga

Ipaalam na gusto ninyong ipasok ang bata sa paaralan ng Japan.

Ibibigay ang "Application Form for Enroliment of Non-Japanese Students"
(Gaikokuijin jido seito nyugaku shinseisho) o "Guide for School Enrollment"
Shugaku annai) (para lamang sa mga bagong papasok sa paaralan).

Talaan ang mga kinakailangang bagay sa "Application Form for
Enrollment of Non-Japanese Students" at i-submit.

Ibibigay ang "Enrollment Permit for Non-Japanese Students" (Gaikokujin
jido seito nyugaku kyokasho) (lbibigay sa oras na mag-submit ng papeles
o ipapadala sa koreo).

*Kumpirmahin ang pangalan

at lugar ng itinalang paaralan.
C Paaralan )
YYYYYYYYYTYYYYY 3

Pumunta sa itinakdang paaralan at makipag-usap sa guro
ukol sa magiging buhay sa paaralan sa hinaharap.
OMga kailangang dalhin
*"Enroliment Permit for Non-Japanese Students" (Gaikokujin
jido seito nyugaku kyokasho)
*Papeles na may kinalaman sa pag-aaral ng estudyante sa

paaralan sa kanyang sariling bansa
(Halimbawa, certificate of enrollment at transcript of records)

Magulang/
tagapag-alaga

Sa paaralan, upang maging makabuluhan ang buhay sa paaralan sa
hinaharap, pag-uusapan ng magulang/tagapag-alaga at guro ang ukol sa mga
sumusunod na bagay.

7

N
*Pangalan ng estudyante at pangalan na ginagamit sa Japan o kung paano
tatawagin ang estudyante sa paaralan

*Kasarian

*Petsa ng kapanganakan

*Petsa sa pagdating sa Japan

*Nasyunalidad

*Kasalukuyang tirahan

*Panahon ng pagtigil sa Japan

*Balak na panahon ng pagtigil sa Japan

*Kung paano lumaki ang estudyante hanggang ngayon

*Edukasyon na kinuha ng estudyante sa sariling bansa

*Baytang ng estudyante sa sariling bansa (bilang ng taon ng ipinasok)
*Edukasyon ng wikang Hapon na kinuha ng estudyante

*Nakaraang sakit, allergy atbp.

*Paboritong subject

*Mga bagay na nagagawa nang mahusay

*Paboritong libangan (hobby, mga bagay na gustong gawin)

*Ninanais na gawin, kurso o landas sa kinabukasan

*Kabuuan ng pamilya (pangalan)

*Taong maaaring kontakin at paraan ng pagkontak (oras ng kagipitan, lugar ng
pinagtatrabahuan, tagapagsalin o interpreter, atbp.)

*Paraan ng pagpasok sa paaralan at pag-uwi sa bahay

*Edukasyon ng wikang Hapon na kinuha ng pamilya

*Tagapagsalin o interpreter atbp.

Kung ang dayuhang bata ay kukuha ng edukasyon sa paaralan ng Japan,
pangkaraniwan, ang turing ay pareho sa mga batang Hapon.

Sa mga paaralan ng Japan, itinatakda ang baytang na papasukan ng bata
ayon sa edad (ang mga batang ipinanganak mula ika-2 ng Abril hanggang sa
ika-1 ng Abril ng susunod na taon ay nasa parehong baytang). Kaya maaaring
hindi magkatugma ang baytang na pinasukan ng bata sa baytang ng bata sa
paaralan sa kanyang sariling bansa. Subalit, kung itinuring na hindi pa
nakahanda ang bata sa nararapat na baytang ayon sa kanyang edad dahilan
sa hindi sapat ang kakayahan sa wikang Hapon o iba pa, maaaring ipasok
muna nang pansamantala sa mas mababang baytang.

Bukod dito, ayon sa city, ward, town o village, kahit hindi itinalang paaralan
maaaring baguhin ang paaralan na papasukan ng bata sa ibang paaralan
upang matanggap ng bata ang mayamang pagtuturo ng wikang Hapon. Kung
may kapansanan ang bata, maaari ring ipasok sa school for special needs
education o sa special class na nasa elementary school at junior high school.

Ukol sa mga ito, kumonsulta lamang sa Board of Education ng city, ward,

town o village.

@ Mga Paraan sa Paglipat ng Paaralan sa Loob ng Bansa
(Japan)
Kung kailangang lumipat ng paaralan ang estudyante dahilan sa paglipat ng

tirahan o iba pa sa loob ng Japan, ang sumusunod na mga paraan ang
kailangang gawin.

000000000000000 ) ( Paaralan

Ipaalam na lilipat kayo sa ibang lugar. >
Magulang/

tagapag-alaga

Dibisyon ng resident registration sa tanggapan

..........) ng munisipyo (city, ward, town o village)

Ipatala ang inyong paglipat (Tenshutsu todoke) sa ibang lugar. >

...............) ( Paaralan

Ibibigay ang 1) “Student Registration Certificate (Zaigaku
shomeisho)” at 2) “Certificate for Provision of Textbooks
(Kyokayotosho kyuyo shomeisho)”.

Dibisyon ng resident registration sa tanggapan ng
ecee ) " . . )
lilipatang munisipyo (city, ward, town o village)

(sa loob ng 14 araw pagkatapos ng paglipat)

Ipatala ang inyong pagpasok (Tennyu todoke) sa lugar na iyan. >

Board of Education ng lilipatang munisipyo
(city, ward, town o village)

Ibibigay ang “School Transfer Permit (Tennyugaku kyokasho)”
(o “Enrollment Permit (Nyugaku kyokasho)”).

000000000000000 ) ( Lilipatang paaralan

I-submit ang 1) “Student Registration Certificate (Zaigaku
shomeisho)” at 2) “Certificate for Provision of Textbooks
(Kyokayotosho kyuyo shomeisho)”.

Magulang/

tagapag-alaga

*Ang mga paraan na sumusunod dito ay pareho sa mga paraan para sa

pagtanggap sa pagpasok.

©Ang mga Board of Education ng city, ward, town o village at mga paaralan
ay gumagawa ng mga paraan sa paglipat ng paaralan sa pakikipagtulungan sa
ibang mga munisipyo.

© Sa paglipat ng paaralan, kumonsulta muna sa paaralan o Board of
Education ng city, ward, town o village.

*Sa pagbalik sa sariling bansa atbp.
Kung kailangang lumabas ng Japan dahilan sa pagbalik sa sariling bansa
atbp., kumonsulta muna sa paaralan o Board of Education ng city, ward, town
o village.

3. Ukol sa Buhay sa Paaralan
(Elementary School at Junior High School)

0 Ang Isang Araw sa Paaralan

Ang bilang ng oras ng klase ay iba-iba ayon sa araw at baytang. Ayon sa
patakaran, walang pasok sa Sabado at Linggo.

Karaniwan, 45 minuto ang isang klase sa elementary school at 50 minuto sa
junior high school.

Sa elementary school, ang homeroom teacher ang sentro sa pagtuturo sa
karamihan sa mga subject. Sa junior high school, nagpapalitan ang mga guro
ayon sa subject.

Oras ng School Lunch

Karamihan sa mga elementary school at junior high school ay isinasagawa
ang school lunch bilang bahagi ng aktibidad ng edukasyon sa paaralan.
Karaniwan sa school lunch, ang mga estudyante mismo ay naghahanda at
nagliligpit. Isinasagawa ang iba’t ibang paraan upang masayang magkakasalo
sa pamamagitan ng pagkain ng may tamang balanse, upang matutunan ang
tamang pagkain at pakikisama sa ibang tao, at magkaroon ng malusog na
pamumuhay sa buong buhay.

Ang gastos sa school lunch ay sinasagot ng mga magulang/tagapag-alaga.

*Kung ang estudyante ay may mga hindi nakakaing sangkap ng pagkain
atbp. dahilan sa kalusugan o pananampalataya, kumonsulta sa homeroom
teacher.

Oras ng Paglilinis
Sa paaralan ng Japan, naghahati silang lahat sa paglilinis ng kanilang mga
classroom, school yard atbp.

Aktibidad ng Club
Matapos ang klase, maaaring magsagawa ng aktibidad tulad ng isports o
aktibidad na pang-kultura ang mga estudyanteng nagnanais gumawa.

@ Ang Isang Taon sa Paaralan

Ang paaralan ng Japan ay nagsisimula sa Abril at nagtatapos sa Marso
taun-taon.

Sa karamihan sa mga paaralan ay nahahati ang taunang pag-aaral sa
dalawa o tatlong semestre.

Ang mga pangunahing event sa paaralan sa bawat semestre ay ang mga
sumusunod (Ang halimbawang nakatala sa ibaba ay para sa sistemang
pang-tationg semestre).

Ang tawag, mga ginagawa sa event, panahon atbp. ay may pagkakaiba
ayon sa lugar at paaralan.

Ang Unang Semestre: mula Abril hanggang Hulyo
OOpening Ceremony (Shigyo shiki) sa Abril

Ito ay ceremony sa simula ng mga semestre ng paaralan. Mayroon din
ang event na ito sa pangalawang semestre (Setyembre) at pangatlong
semestre (Enero).

OEntrance Ceremony (Nyugaku shiki) sa Abril

Ito ang event na ipinagdiriwang ang pagpasok ng mga estudyanteng
papasok sa unang baytang. Dumadalo rin ang mga magulang/tagapag-alaga
ng mga estudyante ng unang baytang.

OPagsukat sa Katawan at Regular na Pagsusuri sa Kalusugan (Shintai Sokutei
at Teiki Kenko Shindan) (mula Abril hanggang Hunyo)

Sinusukat ang taas at bigat at susuriin ang paningin atbp. ng mga
estudyante. Ang mga doktor ang tumitingin sa kalagayan ng kalusugan ng
mga estudyante.

OSchool Tour (Shugaku ryoko)

lto ay event na karaniwan ay para sa mga estudyanteng nasa
pinakahuling baytang, na ang lahat ng estudyante sa baytang ay bumibiyahe
nang ilang mga araw na may kasamang tuluyan.

OExcursion at Aktibidad sa Labas ng Paaralan (Ensoku at Kogai gakushu)

Ang mga estudyante ay lumalabas sa paaralan upang makaranas at
makapag-obserba ng iba’t ibang bagay.

OPagdalaw ng Magulang/Tagapag-alaga sa Paaralan at Talakayan ng mga
magulang/tagapag-alaga at mga guro (Jugyo sankan at Gakkyu kondankai)

Ang mga magulang/tagapag-alaga ay pumupunta sa paaralan at
tumitingin sa kalagayan ng klase at kalagayan ng mga estudyante sa
paaralan. Ang mga magulang/tagapag-alaga ay nagpapalitan din ng
impormasyon sa mga guro (homeroom teacher) ukol sa buhay ng mga
estudyante sa paaralan at tahanan.

OClosing Ceremony (Shugyo shiki) sa Hulyo

Ito ay ceremony sa wakas ng mga semestre ng paaralan. Mayroon din ang

event na ito sa pangalawang semestre (Disyembre).

Summer Holiday (Natsu yasumi)

(mula katapusan ng Hulyo hanggang katapusan ng Agosto)
Isang mahabang bakasyon na may mga 30~40 araw. (Iba-iba ang haba ng

bakasyon ayon sa lugar.)

Ang Pangalawang Semestre: mula Setyembre hanggang Disyembre
OOpening Ceremony (Shigyo shiki) sa Setyembre
OAraw ng Isports (Undokai, Taiiku taikai)

Ito ay isang event upang mapalapit ang loob sa isports habang naglalaro
ng maikling takbuhan, relay, ball games, pagsasayaw at habang
pinapalakpakan ang mga kaibigan sa klase.

OPakikinig ng Musika at Panonood ng Teatro
(Ongaku kanshokai, Engeki kanshokai)

Pinagyayaman ang puso sa pamamagitan ng panonood at pakikining sa
magagaling na sining.

OArt Exhibition at Cultural Festival (Gakugeikai, Bunkasai)

Sa event na ito, itinatanghal ang mga ginawang proyekto at mga report ng
mga estudyante, ang mga estudyante ay nagtutugtog ng instrumentong
pangmusika, sama-samang kumakanta (chorus), nagpapalabas at
nanonood ng mga dula.

OClosing Ceremony (Shugyo shiki) sa Disyembre

Winter Holiday (Fuyu yasumi)
(mula katapusan ng Disyembre hanggang simula ng Enero)

Maikling bakasyon kung ikukumpara na may mga dalawang lingo. (Iba-iba
ang haba ng bakasyon ayon sa lugar.)

Ang Pangatlong Semestre: mula Enero hanggang Marso
OOpening Ceremony (Shigyo shiki) sa Enero
OGraduation Ceremony (Sotsugyo shiki) sa Marso
Ito ay event na ipinagdiriwang ang pagtatapos sa paaralan ng mga
estudyanteng nasa pinakahuling baytang.
OEnding Ceremony (Shuryo shiki) sa Marso
Ito ay event na isinasagawa sa pagtatapos ng pangatlong semestre at
isang taon.

Spring Holiday (Haru yasumi)
(mula katapusan ng Marso hanggang simula ng Abril)

Matapos ng bakasyong ito, tutuloy sa mas mataas na baytang o papasok sa
mas mataas na paaralan.

OMga Piyesta OpisyalO

Itinatakda ang mga piyesta opisyal tulad ng nakatala sa ibaba. Walang pasok
sa paaralan sa mga araw na ito.

Enero 1 (Araw ng Bagong Taon)

Pangalawang Lunes ng Enero
(Araw ng mga Kabataan na Naging
Mayor-de-edad, Coming of Age Day)

Pebrero 11 (Araw ng Pagtatag ng
Bansa, National Foundation Day)

Vernal Equinox Day sa Marso
(Vernal Equinox Day)

Abril 29 (Araw ng Showa)

Mayo 3 (Araw ng Saligang Batas)

Mayo 4 (Araw ng Halaman)

Mayo 5 (Araw ng mga Bata)

Pangatlong Lunes ng Hulyo
(Araw ng Karagatan)

Agosto 11 (Araw ng mga Bundok)

Pangatlong Lunes ng Setyembre
(Araw ng Paggalang sa mga
Matatanda)

Autumnal Equinox Day sa Setyembre
(Autumnal Equinox Day)

Pangalawang Lunes ng Oktubre
(Araw ng Isports)

Nobyembre 3 (Araw ng Kultura)

Nobyembre 23
(Araw ng Pagpapasalamat sa
Paggawa, Labor Thanksgiving Day)

Disyembre 23
(Kaarawan ng Emperador)

Ipinagdiriwang ang pagsisimula ng bagong taon.

Ipinagdiriwang ang pagkakaroon ng kamalayan sa pagiging
mayor-de-edad (20 taong gulang) ng mga kabataan na
magsisimulang mamuhay ng sarili.

Ginugunita ang pagkakatatag ng bansa, pinauunlad ang
kalooban ng pagmamahal sa bansa.

Hinahangaan ang kalikasan at hinahalagahan ang mga
nilalang.

Iniisip ang panahon ng Showa kung saan muling nakabangon
ang bansa pagkatapos dumaan ang napakagulong mga araw
at tinatanaw ang kinabukasan ng bansa.

Ipinagdiriwang ang pagpoproklama ng Saligang Batas ng
Japan at hinahangad ang pag-unlad ng bansa.

Pinagyayaman ang kalikasan at pinasasalamatan ang mga
pakinabang na idinudulot nito, at pinagyayaman ang
kalooban.

Hinahalagahan ang pagkatao ng mga bata at hinahangad ang
kanilang kaligayahan, at pinasasalamatan ang mga ina.

Pinasasalamatan ang mga pakinabang na idinudulot ng dagat
at hinahangad ang kaunlaran ng bansa ng napapaligiran ng
karagatan.

Pinagyayaman ang mga bundok at pinasasalamatan ang mga
pakinabang na idinudulot ng mga bundok. (Mula sa taong
2016)

Iginagalang at pinasasalamatan ang mga matatanda na
tumutulong sa lipunan at ipinagdiriwang ang kanilang
mahabang buhay.

Iginagalang ang mga ninuno at ginugunita ang mga namatay.

Nilalapitan ang kalooban sa isports at pinauunlad ang
malusog na katawan at pag-iisip.

Hinahalagahan ang kalayaan at kapayapaan, at pinauunlad
ang kultura.

Hinahalagahan ang paggawa, ipinagdiriwang ang produksyon
at pinasasalamatan ang isa’t isa.

Ipinagdiriwang ang kaarawan ng emperador.

9 Pagbibigay ng Marka
Ipinaaalam ng paaralan sa mga tahanan ang marka ng mga estudyante at
ang kalagayan ng buhay sa paaralan sa pamamagitan ng school report sa
katapusan ng semestre at sa iba pang mga paraan.

@ Regulasyon/Patakaran sa Paaralan

May iba’t ibang regulasyon sa paaralan upang magkaroon ang isa’t isang
estudyante ng ligtas, mabuting kalusugan at masayang buhay sa paaralan.

Sa karamihan sa mga elementary school, walang tuntunin sa pagdadamit at
sa mga gamit pang-paaralan, ngunit kailangang magbihis sila ng sportswear
na madaling ikilos sa oras ng klase sa edukasyong pangkatawan. Sa junior
high school, karaniwang may sariling tuntunin ang bawat paaralan sa
pagdadamit at dapat magsuot ang estudyante ng sapatos na madaling ilakad
at ikilos.

Sa karamihan sa mga paaralan ay nagsusuot ng sapatos na gamit lamang
para sa loob ng paaralan.

Sa karamihan sa mga paaralan, ipinagbabawal ang pagmamanicure at ang
pagsuot ng mga accessory tulad ng pierce sa pagpasok sa paaralan. Hindi rin
maaaring bumili at kumain ng miryenda/chichiria sa paaralan.

@ Kalusugan at Kaligtasan
Binibigyan ng atensyon sa paaralan ang kalusugan at kaligtasan ng mga
estudyante.

Health Room

Kung magkakasakit 0 masusugatan ang mga estudyante, binibigyan sila ng
first-aid treatment sa health room ng paaralan, tatawagan ang ospital at
tahanan ng estudyante kung kinakailangan.

Ang health room din ang namamahala sa pagtingin at pagbibigay ng payo
ukol sa kalusugan ng mga estudyante.

®

Regular na Pagsusuri sa Kalusugan

Upang masubaybayan ang kalagayan ng kalusugan ng mga estudyante,
bilang pagsunod sa batas, nagbibigay ng regular na pagsusuri sa kalusugan
ang mga paaralan. Isinasagawa ang rekomendasyon sa paggagamot at
pagpapayo sa kalusugan ayon sa resulta na magiging basehan.

OMga Pagsusuri na Isinasagawa ng Paaralan
Taas, bigat, paningin, pandinig, tuberculosis, electrocardiogram, pagsusuri
ng ihi, atbp. (Hindi lahat ang isinasagawa sa bawat baytang.)

OMedikal na Pasusuri Ayon sa Doktor ng Paaralan
Loob ng katawan (internal medicine), mata (ophthalmology), tenga, ilong,
lalamunan (otorhinolaryngology), ngipin (dentistry)

Injury and Accident Mutual Aid Benefit System ng
Incorporated Administrative Agency JAPAN SPORT COUNCIL

Itinatag ang Injury and Accident Mutual Aid Benefit System ng Incorporated
Administrative Agency JAPAN SPORT COUNCIL upang makapaghanda sa
aksidente o sugat sa pagsasagawa ng aktibidad sa paaralan.

Sinasagot ng mga magulang/tagapag-alaga ang isang bahagi ng hulog
(premium).

@ Pagtutulungan ng Paaralan at Tahanan

May asosasyon ang mga magulang/tagapag-alaga at mga guro sa paaralan
na tinatawag na PTA (Parents and Teachers Association) na nagtutulungan sa
aktibidad sa pagsuporta upang maipagpatuloy nang maayos ang edukasyon.

Sa pagtutulungan ng mga magulang/tagapag-alaga at mga guro,
isinasagawa ang mga aktibidad tulad ng “pagdanas sa kapaligiran na
magkasama ng mga magulang at anak” at “pagtuturo ukol sa kaligtasan sa
oras ng pagpasok sa paaralan at pag-uwi’”.

4. Konsultasyon Ukol sa Edukasyon

0 Konsultasyon Ukol sa Edukasyon sa Paaralan

Ang mga paaralan ng Japan ay may konsultasyon ukol sa edukasyon na
nagbibigay ng pagkakataon ng mga magulang/tagapag-alaga at mga guro na
makapag-usap ukol sa estudyante. Makabubuting gamitin ang pagkakataong
ito kung nag-aalala dahilan sa mga problema sa buhay ng estudyante sa
paaralan tulad ng pang-aapi, hindi pagpasok sa paaralan, at pag-aalala sa
pagpapatuloy sa pag-aaral. Mabuti ring magsama ng interpreter sa
konsultasyon kung kinakailangan.

Pagdalaw sa Tahanan (Katei homon)

Dumadalaw ang mga homeroom teacher ng paaralan sa bahay ng mga
estudyante at pinag-uusapan ng magulang/tagapag-alaga at guro ang ukol sa
kalagayan ng estudyante sa paaralan at tahanan. Mayroon din paaralan na
hindi nagsasagawa nito.

Pulong ng mga Magulang/Tagapag-alaga at Guro (Hogosha kai)

Pumupunta ang mga magulang/tagapag-alaga sa paaralan upang makinig sa
prinsipal o makipag-usap sa mga homeroom teacher. Ang lahat ng may
kinalaman sa estudyante ang magiging sentro ng usapan sa halip na
indibiduwal na problema.

Indibiduwal na Panayam (Kojin mendan)

Ilto ang konsultasyon na isinasagawa ang pakikipag-usap sa pagitan ng
estudyante at homeroom teacher, o magulang/tagapag-alaga at homeroom
teacher. (Maaari din makipag-usap ang estudyante, magulang/tagapag-alaga
at homeroom teacher na tatlo lamang.)

Ito ang pinakamabuting pagkakataon sa pakikipagkonsulta ukol sa mga
indibiduwal na suliranin at problema. Ang indibiduwal na panayam ay
isinasagawa sa itinakdang araw at oras subalit ito ay ipapaalam muna ng
homeroom teacher. Gayundin, ayon sa paaralan, isasagawa ang pagkakataon
ng panayam sa araw at oras na maluwag ayon sa hiling ng mga
magulang/tagapag-alaga at mayroon din konsiderasyon na paglalagay ng

interpreter.

@ Mga Institusyon ng Konsultasyon Ukol sa Edukasyon

sa Labas ng Paaralan

Mayroon din mga institusyon sa labas ng paaralan na nagsasagawa ng
konsultasyon ukol sa edukasyon ng mga estudyante. Ang mga Board of
Education ng prefecture, o city, ward, town o village ang magiging bintana ng
mga konsultasyon na may kinalaman sa pagpapasok, kasama na ang special
needs education, pang-aapi at hindi pagpasok.

Mga Institusyon ng Konsultasyon Ukol sa Edukasyon sa Prefecture, o City,
Ward, Town o Village
Bintana ng Konsultasyon na May Kinalaman sa Pagpapasok
Ang mga Board of Education ng city, ward, town o village ang magiging
bintana ng mga konsultasyon ukol sa mga elementary school at junior high
school. Ukol sa mga pampublikong senior high school at school for special
needs education, ang mga Board of Education ng prefecture ang magiging
bintana.

Bintana ng Konsultasyon para sa mga Banyagang Tao

Mayroon din mga office ng prefecture, o city, ward, town o village na may
nakahandang bintana para sa mga banyagang tao ukol sa pangkaraniwang
konsultasyon, kasama ang konsultasyon ukol sa edukasyon na maaaring
ikonsulta sa salitang Ingles, Tsino, Portuges, Espanyol at iba pang wika.

Taon Buwan Araw

Sa mga magulang/tagapag-alaga,

Lupon ng Edukasyon (Board of Education)

Ukol sa pagpasok ng bata sa paaralan

Ang inyong anak/alaga ay nasa tamang gulang na upang pumasok sa elementary
school (junior high school) mula Abril. Kung nais ipasok ang inyong anak/alaga sa
elementary school (junior high school) na nakatala sa ibaba, i-submit lamang ang
aplikasyon sa pagpasok sa paaralan sa Board of Education bago sa Taon( %)
Buwan( A) Araw( R).

Pinagsisikapan ng bawat paaralan na alisin ang mga masamang palagay o
pambubukod dahilan sa pagkakaiba ng bansa, unawain ang bawat pamumuhay o

kultura at linangin ang asal na mamuhay nang magkasama.

Tala

Itinakdang paaralan na papasukan:

Araw ng pagpasok: Taon Buwan Araw

